
	mapanak palu besi, tur dadi ngarusakang, ring sawatek Yadu, yawining sang Ratu Kresna, Baladewa punika sang ratu kalih, tan milu-milu salah.



	Laris lunga katiga sang resi, sakatahing Yadu aro-ara, kadi anggan masa kalane, ring karang sawah suwung, tan kapriksa saking tang olih, katungkul mangkep menak, elek ngembat pacul, miwah kasepungan tanah, mamakal ang ne praya sang bin mani, jag ngandel tuara kurang.
	Prabu Kresna Baladewa malih, sampun miarsa nging tan aro-ara, tan arsa muah sapane, saking sang wiku wau, sakewala meneng tan mosik, kocap ring benjang ngenjan, musalane nemu, sidaweka Arya Samba, kabinawa kadi rasa ngalap urip, katon kabina~bina.
	Kalarisan kabwat katur gelis, ring panglingsir Arya Ugrasena, kakumpulang maumange, kabaos patut lebur, wineh praya mangrusak gumi, jagi napi kariang, tur laris kadauh, mangda makikir manyagang, kikirane anyut ka pasih, tur sampun kamargiang.
	Ring sampune manyut ka pasih, malih kampih matemahan padang, mivah dadi paukpuke, katah tan keni itung, mangébekin lurah pesisir, ngraun katumbuhan padang, kanten lunbung-lumbung, jejel atap atub jambrak, ring pasowan pesisir Dwarawati, kantikan padang katah.
	Arya Ugrasena paum malih, mangluwarken larangan ring katah, savatek Yadu Wresnine, mangde susila sadu, tan kalugra nginum tuak malih, yen sapasira tulak, sisip tur katundung, kocap baose punika, sampun karsen antuk Sunan Bwarawati, tur laris kadauhang.
	Kalarisan sami-sami sepi, pecak genahe masesajengan, bumbung kele nyalang ketek, gonja mas katah mlebur, gadang sajeng akeh Ngatimig, ada manyibak-nyibak, kele miwah bumbung, Sayan wetu salah-salah sayan bingung Sayan bimbang sayan ngrimir, rasaning sanegara.
	Lami-lami kocap kala wengi, wit rauh Kali Purusangkara, marupa raksasa gede, masirah alus gundul, selem barak

